
PENGESAHAN KEASLIAN LAPORAN 

Dengan ini saya MASRIANA BINTI AMAT (UK9548) Sarjana Muda

Pengurusan (Polisi Dan Sekitaran Sosial) mengaku bahawa laporan industri

bagi kursus SOS 4299 adalah hasil usaha saya sendiri. Segala bentuk

penulisan yang terkandung di dalam laporan ini adalah merupakan

pandangan dan pendapat saya yang berasaskan kepada pengaplikasian teori

dan pengalaman yang dipelajari semasa menjalankan Latihan lndustri

semata-mata. Fakulti Pengurusan dan Ekonomi (FPE), KUSTEM tidak terikat

dengan isi kandungan laporan tersebut.

Nama : Masriana Binti Amat

Tarikh : 7.1.,(rD / 1t}(}(

Disahkan Oleh:

Dr. Fadzli Bin Adam

Penyelia KUSTEM

b / p Pengurus Latihan lndustri

Fakulti Pengurusan Dan Ekonomi, KUSTEM



PENGHARGAAN 

Assalamualaikum ... 

Sebelum meneruskan kata-kata, syukur Alhamdulillah ke hadrat Yang Maha 

Esa dengan izin dan limpah kurniaNya, saya telah berjaya menyiapkan 

laporan Latihan lndustri dengan selengkap dan sebaiknya, juga selawat serta 

salam keatas junjungan besar Nabi Muhammad S.A.W serta sahabat Baginda 

sehingga ke hari kemudian. 

Terlebih dahulu ingin saya lontarkan ucapan terima kasih ini kepada Dr. 

Fadzli Bin Adam Pensyarah Jabatan Ekologi Sosial dan selaku penyelia 

industri bagi pihak Kolej Universiti Sains dan Teknologi Malaysia (KUSTEM) 

kerana beliau telah memberi tunjuk ajar yang sebaik mungkin dalam 

menyiapkan laporan ini dan turut memberi panduan kepada saya semasa 

menjalani Latihan lndustri. 

Ucapan penghargaan terima kasih kepada pihak Jabatan Pertahanan 

Awam Negeri Terengganu kerana sudi menerima saya sebagai salah seorang 

pelajar Latihan lndustri di jabatan ini. Di kesempatan ini juga saya ingin 

merakamkan ucapan tersebut kepada semua kakitangan JPA3 Terengganu 

yang telah banyak memberi tunjuk ajar dan perhatian yang baik kepada saya 

sebagai pelatih Latihan lndustri di sini. Ucapan penghargaan khas kepada En. 

Mohd Nairn Bin Mohd Tahir selaku Pengarah JPA3 TerenggantJ-dan penyelia 

Latihan lndustri saya, yang telah banyak memberi tunjuk ajar dan memberi 

peluang untuk saya belajar di sini. 

Sekalung penghargaan terima kasih juga diucapkan kepada kedua ibu 

bapa saya iaitu Amat Bin Jang Japar dan Siti Mariam Binti Badrun serta 

abang-abang, kakak-kakak dan adik-adik sekalian kerana memberi sokongan 

dan dorongan sehingga terhasilnya Latihan lndustri ini. Ucapan terima kasih 

juga kepada sahabat-sahabat seperjuangan yang telah banyak membantu 

sama ada dalam pemberian pandangan atau cadangan berkenaan Latihan 

lndustri ini. 

Sekian Terima Kasih .... 

Wassalam. 

RINGKASAN EKSEKUTIF 

Kursus latihan industri yang ditawarkan oleh pihak universiti adalah satu 

pendekatan untuk memastikan supaya pelajar memperoleh pengalaman dan 

mempraktikkan teori-teori yang dipelajari semasa di bilik kuliah supaya dapat 

diaplikasikan ke alam pekerjaan. Kursus Latihan lndustri yang ditawarkan oleh 

Kolej Universiti Sains dan Teknologi Malaysia (KUSTEM) ini telah mewajibkan 

pelajar dari Program Sarjana Muda Pengurusan (Polisi dan Sekitaran Sosial), 

dari Jabatan Ekologi Sosial, di bawah Fakulti Pengurusan dan Ekonomi untuk 

mengambil kursus tersebut. Latihan lndustri yang dijalankan adalah selama 12 

minggu iaitu daripada 17 April 2006 hingga 9 Julai 2006. 

Pelatih telah menjalani Latihan lndustri di Jabatan Pertahanan Awan 

(JPA3) Negeri Terengganu yang terletak di Kuala Terengganu, Terengganu. 

Semasa pelatih menjalani latihan di JPA3 Terengganu, pelatih telah berjaya 

mengenalpasti sistem sedia ada dan masalah yang wujud di JPA3 

Terengganu. Selain itu pelatih turut menyatakan cadangan untuk 

menyelesaikan masalah yang timbul dan mengupas dengan lebih lanjut lagi 

cadangan yang dinyatakan dengan membuat analisa terhadap punca masalah 

dan implikasi terhadap cadangan yang diberikan. Misalnya mencadangkan 

agar sistem pengurusan fail secara manual ditukar kepada sistem 

berkomputer agar pengurusannya lebih cekap dan memahirkan pekerja 

dengan mengadakan kursus komputer dalam masa yang terdekat. 

Pelatih telah membuat analisis terhadap semua punca masalah dan 

cadangan penyelesaian terhadap masalah tersebut di dalam bahagian 

analisis dan implikasi cadangan. Kesimpulannya pelatih telah berjaya 

membawa pulang pengalaman alam pekerjaan dan pengetahuan mengenai 

selok belok pengurusan pentadbiran di Jabatan Pertahanan Awam (JPA3) 

Negeri Terengganu. 

